
Հիմք ընդունելով «Հանրային ծառայության մասին» Հայաստանի Հանրապե​տու​թյան օրենքի 26-րդ հոդվածի 3-րդ մասը, ինչպես նաև <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-րդ մասը` Հայաստանի Հանրապետության կառավարու​թյունը    որոշում է.

1. Հայաստանի Հանրապետության կառավարության 2012 թվականի դեկտեմբերի 27-ի <<Սոցիալական փաթեթի հատկացման կարգը և փաթեթի մեջ մտնող ծառայությունների բովանդակությունը հաստատելու, Հայաստանի Հանրապետության կառավարության 2011 թվականի դեկտեմբերի 29-ի N 1917-Ն և N 1923-Ն, ինչպես նաև 2012 թվականի ապրիլի 19-ի N 594-Ն որոշումներն ուժը կորցրած ճանաչելու մասին>>  N 1691-Ն որոշման (այսուհետ` որոշում) մեջ կատարել հետևյալ փոփոխությունները.

1) Որոշման 2-րդ կետում <<ֆինանսների>> բառը փոխարինել <<աշխատանքի և սոցիալական հարցերի>> բառերով:
2) Որոշման 3-րդ կետում և 3-րդ կետի 2-րդ ենթակետում <<ֆինանսների>> բառը փոխարինել <<աշխատանքի և սոցիալական հարցերի>> բառերով:
3) Որոշումը լրացնել նոր 3.1. կետով հետևյալ բովանդակությամբ.
<<3.1. Սույն որոշման 3-րդ կետի 1-ին ենթակետի հիման վրա ՀՀ ֆինանսների նախարարության և բանկերի միջև կնքված պայմանագրերը ուժը կորցրած չեն ճանաչվում մինչև ՀՀ աշխատանքի և սոցիալական հարցերի նախարարության և բանկերի միջև նոր պայմանագրերի կնքումը և ուժի մեջ մտնելը, որոնք պետք է ուժի մեջ մտնեն 2014 թվականի հունվարի մեկից: Սակայն ՀՀ ֆինանսների նախարարության և բանկերի միջև կնքված պայմանագրերով նախատեսված ամենամսյա տեղեկատվությունը բանկերի կողմից սահմանված ժամկետներում տրամադրվում է նաև ՀՀ աշխատանքի և սոցիալական հարցերի նախարարություն (էլեկտրոնային կամ թղթային եղանակով):>> 
4) Որշումը լրացնել 8.1. կետով հետևյալ բովանդակությամբ.

<<Հանգստի ապահովման ծառայությունից օգտվելու դեպքում  աշխատողը կարող է իր կամ իր անմիջական ընտանիքի և զբոսաշրջային օպերատորի միջև կնքված պայմանագիրը ներկայացնել իր աշխատանքի վայրի սոցիալական փաթեթի գումարի փոխանցման համար պատասխանատու ստորաբաժանում՝ սոցիալական փաթեթի տվյալ բյուջետային տարվա համար նախատեսվող սոցիալական փաթեթի գումարները միանվագ իր սոցիալական փաթեթի հաշվին փոխանցելու նպատակով: Այս դեպքում ախատողը պարտադիր պետք է այդ ծառայությունից օգտվելու ժամանակահատվածում գտնվի արձակուրդում: Սոցիալական փաթեթի գումարի փոխանցման համար պատասխանատու ստորաբաժանումը պայմանագիրը ստանալուց հետո առավելագույնը 10 աշխատանքային օրվա ընթացքում աշխատողի սոցիալական փաթեթի տվյալ բյուջետային տարում նախատեսվող գումարները փոխանցում է աշխատողի սոցփաթեթի հաշվին: Սոցիալական փաթեթի գումարի փոխանցման համար պատասխանատու ստորաբաժանումը որպես գումարի փոխանցման համար հիմք հանդիսացող փաստաթուղթ է ընդունում նշված պայմանագիրը կամ դրա պատճենը:>>:
5) Որոշումը լրացնել հետևյալ բովանդակությամբ նոր 9.1. կետով.

<<9.1. Սոցիալական փաթեթի գումարը աշխատողներին սեփականության իրավունքով չի պատկանում, բացառությամբ՝ սույն որոշման 1-ին հավելվածի 19-րդ կետի:>> :

6) Որոշման 1-ին հավելվածի 7-րդ կետի <<ամսական կտրվածքով>> բառերից հետո լրացնել <<, բացառությամբ՝ սույն կարգի 8.1. կետով նախատեսված դեպքի>> բառերով:

7) Որոշման 1-ին հավելվածի 10-րդ կետը լրացնել հետևյալ բովանդակությամբ նոր նախադասությունով. <<Սույն կետով նախատեսված սոցփաթեթի հաշիվն ընթացիկ բյուջետային տարում փոխելու համար կարող են սահմանվել բացառություններ լիազոր մարմնի կողմից:>>:
8) Սույն որոշումն ուժի մեջ մտնելուց հետո տասնօրյա ժամկետում Որոշման 4.3. կետում նշված մարմինների ղեկավարները  այդ կետում նշված թվաքանակները ներկայացնում են ՀՀ աշխատանքի և սոցիալական հարցերի նախարարություն, իսկ ՀՀ աշխատանքի և սոցիալական հարցերի նախարարությունը սույն որոշումն ուժի մեջ մտնելուց հետո մեկամսյա ժամկետում այդ մարմիններին է տրամադրում համապատասխան թվաքանակով ՀՀ աշխատանքի և սոցիալական հարցերի նախարարության կողմից տրված միասնական տեղեկանք՝ Որոշման 4.5. կետով նախատեսված պարտադիր պայման հանդիսացող առողջության ապահովագրության ծառայությունից չօգտվելու վերաբերյալ: Միասնական տեղեկանքում աշխատողի անուն, ազգանունը և անձնագրի տվյալները լրացվում են համապատասխան պետական մարմնի կողմից:
2. Սույն որոշումն ուժի մեջ է մտնում հրապարակմանը հաջորդող օրվանից:

ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
<<Հայաստանի Հանրապետության կառավարության 2012 թվականի պետական դեկտեմբերի 27-ի N 1691–Ն  որոշման մեջ փոփոխություններ և լրացումներ կատարելու մասին>> ՀՀ կառավարու​թ​յան որոշման ընդունման անհրաժեշտությունը պայմանավորված է սոցիալական փաթեթի գումարների միանվագ փոխանցման անհրաժեշտությամբ՝ աշխատողի՝ հանգստի ապահովման ծառայությունից օգտվելու դեպքում, ինչը կնպաստի սոցիալական փաթեթի ծառայություններից օգտվելու առավել բարենպաստ պայմանների ընձեռնմամբ և ծառայությունների համար միանվագ փոխանցում իրականացնելու հնարավորությամբ: Սույն որոշմամբ նաև առաջարկվում է սոցիալական փաթեթի հատկացման գործընթացի լիազոր մարմին ճանաչել ՀՀ աշխատանքի և սոցիալական հարցերի նախարարությունը, քանի որ վերոհիշյալ նախարարության խնդիրների և նպատակների շարքին են դասվում աշխատանքի վարձատրության քաղաքականության մշակումը և դրա իրականացումը, սոցիալական աջակցության քաղաքականության մշակումը և դրա իրականացումը:
ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ 
<<Հայաստանի Հանրապետության կառավարության 2012 թվականի պետական դեկտեմբերի 27-ի N 1691–Ն  որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել, քանի որ դրա նպատակահարմարությունը բացակայում է:
Տ Ե Ղ Ե Կ Ա Ն Ք

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 
<<Հայաստանի Հանրապետության կառավարության 2012 թվականի պետական դեկտեմբերի 27-ի N 1691–Ն  որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագիծն ընդունելու դեպքում ՀՀ 2012 թվականի պետական բյուջեով նախա​տես​ված ծախսերի և եկամուտների փոփոխմանը չի հանգեցնում:

Տ Ե Ղ Ե Կ Ա Ն Ք

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 27-Ի N 1691-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
<<Հայաստանի Հանրապետության կառավարության 2012 թվականի պետական դեկտեմբերի 27-ի N 1691–Ն  որոշման մեջ փոփոխություններ և լրացումներ կատարելու մասին>> ՀՀ կառավարության որոշումների նախագծի ընդունման կապակ​ցու​թ​յամբ այլ իրավական ակտերում փոփոխություններ կատարելու անհրաժեշտություն չի առաջանում:
ԱՄՓՈՓԱԹԵՐԹ

 <<Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի վերաբերյալ շահագրգիռ մարմինների ներկայացրած առարկությունների և առաջարկություննների մասին 

	№
	Առարկության, առաջարկության հեղինակը
	Առարկության բովանդակությունը
	Եզրակացություն
	Կատարված փոփոխությունները

	1.
	ՀՀ արդարադատության նախարարություն
	  1. Նախագծի նախաբանում անհրաժեշտ է «14-րդ հոդվածի 3-րդ մասը» բառերը փոխարինել «70-րդ հոդվածի 1-ին մասը» բառերով, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
	Ընդունվել է
	Կատարվել է համապատասխան փոփոխություն

	
	
	2. Նախագծի 1-ին կետում «փոփոխությունները» բառից հետո անհրաժեշտ է լրացնել «և լրացումներ» բառերը, քանի որ նախագծով կատարվում են նաև լրացումներ
	Ընդունվել է
	Կատարվել են համապատասխան փոփոխություններ

	
	
	3.Նախագծի 1-ին կետի 3-րդ ենթակետում «ընդունվելուց» բառն անհրաժեշտ է փոխարինել «ուժի մեջ մտնելուց» բառերով
	Ընդունվել է
	Կատարվել են համապատասխան փոփոխություններ

	
	
	4.Նախագծի 2-րդ կետը հակասում է «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջներին, որոնց համաձայն՝ նորմատիվ իրավական ակտերը կարող են ուժի մեջ մտնել ոչ շուտ, քան հիշյալ օրենքով սահմանված կարգով հրապարակմանը հաջորդող օրվանից
	Ընդունվել է
	Կատարվել են համապատասխան փոփոխություններ

	2.
	ՀՀ գյուղատնտեսության նախարարություն
	դիտողություններ և առաջարկություններ չկան
	
	

	3.
	ՀՀ քաղաքաշինության նախարարություն
	դիտողություններ և առաջարկություններ չկան
	
	

	4.
	ՀՀ բնապահպանության նախարարություն
	դիտողություններ և առաջարկություններ չկան
	
	

	5.
	ՀՀ արտաքին գործերի նախարարություն
	դիտողություններ և առաջարկություններ չկան
	
	

	6.
	ՀՀ տարածքային կառավարման նախարարություն
	դիտողություններ և առաջարկություններ չկան
	
	

	7.
	ՀՀ աշխատանքի և սոցիալական հարցերի նախարարություն
	Նախագծի 1-ին կետի 1-ին և 2-րդ ենթակետերով առաջարկվող փոփոխություններն ընդունելի չենք համարում, քանի որ նշված գործառույթները նախատեսված չեն ՀՀ աշխատանքի և սոցիալական հարցերի նախարարության կանոնադրությամբ:
	Չի ընդունվել
	ՀՀ աշխատանքի և սոցիալական հարցերի նախարարության կողմից սոցիալական փաթեթի հատկացման գործընթացի իրականացման գործառույթն արդեն իսկ ներառված է կանոնադրության մեջ, քանի որ սոցիալական փաթեթը հանդիսանում է առողջական, կրթական և այլ խնդիրների ապահովման կամընտրական միջոցառումների համախումբ, որի նպատակներն են  աշխատողների սոցիալական կարիքների բավարարումը, աշխատողների մոտիվացումը և աշխատանքի արդյունավետության բարձրացումը և այլն: 

Սոցիալական փաթեթի հատկացման նպատակներից է նաև ոչ դրամային վարձատրության համակարգի ներդրումը, ինչն ուղղակիորեն առնչվում է ՀՀ աշխատանքի և սոցիալական հարցերի նախարարության գործառույթների՝ աշխատանքի վարձատրության քաղաքականության մշակման և իրականացման հետ: Սա միջազգային պրակտիկայում լայնորեն կիրառվող վարձատրության մեթոդ է, երբ դրամային վարձատրության հետ զուգահեռ աշխատողներին տրամադրվում է ոչ դրամային վարձատրության համանման խրախուսում՝ որոշակի նպատակային ծախսեր իրականացնելու համար:

Ինչ վերաբերում է լրացուցիչ ռեսուրսների պահանջներին, կարծում ենք դա ոչ բավարար հիմնավորված, քանի որ ներկայիս լիազոր մարմնի կողմից նման պահանջ չի առաջացել: 

	8.
	ՀՀ էկոնոմիկայի նախարարություն
	դիտողություններ և առաջարկություններ չկան
	
	

	9.
	ՀՀ առողջապաության նախարարություն
	առաջարկում եմ նախագծով ՀՀ կառավարության 27.12.2012թ. N1691-Ն որոշման 4-րդ կետը լրացվող 4-րդ ենթակետի «որոշման 3-րդ կետի 3-րդ ենթակետով» բառերը խմբագրել, քանի որ որոշման 3-րդ կետն ունի ընդամենը երկու ենթակետ
	Ընդունվել է
	Կատարվել է համապատասխան փոփոխություն

	10.
	ՀՀ էներգետիկայի և բնական պաշարների նախարարություն
	դիտողություններ և առաջարկություններ չկան
	
	

	11.
	ՀՀ կրթության և գիտության նախարարություն
	դիտողություններ և առաջարկություններ չկան
	
	

	12.
	ՀՀ մշակույթի նախարարություն
	դիտողություններ և առաջարկություններ չկան
	
	

	13.
	ՀՀ պաշտպանության նախարարություն
	
	
	

	14.
	ՀՀ սպորտի և երիտասարդության հարցերի նախարարություն
	դիտողություններ և առաջարկություններ չկան
	
	

	15.
	ՀՀ տրանսպորտի և կապի նախարարություն
	դիտողություններ և առաջարկություններ չկան
	
	

	16.
	ՀՀ արտակարգ իրավիճակների նախարարություն
	դիտողություններ և առաջարկություններ չկան
	
	

	17.
	ՀՀ սփյուռքի նախարարություն
	նախագծի 7-րդ ենթակետը առաջարկում ենք շարադրել հետևյալ խմբագրությամբ.
«Այս դեպքում սոցիալական փաթեթի սահմանաչափից տվյալ բյուջետային տարում հատկացման ենթակա գումարը հաշվարկվում է հիմք ընդունելով սոցիալական փաթեթից օգտվելու իրավունքի ծագման ամսվանից մինչև բյուջետային տարվա վերջին ամիսն ընկած ամիսների թվաքանակը: Այսինքն սույն որոշման 1-ին հավելվածի 2-րդ կետի 3-րդ ենթակետում նշված սոցիալական փաթեթի գումարի չափը նվազեցվում է՝ համապատասխանեցնելով ամիսների թվաքանակով:»
	Չի ընդունվել
	Նշված ենթակետը հանվել է

	18.
	ՀՀ ԿԱ ոստիկանություն
	դիտողություններ և առաջարկություններ չկան
	
	

	19.
	ՀՀ ԿԱ պետական գույքի կառավարման վարչություն
	դիտողություններ և առաջարկություններ չկան
	
	

	20.
	ՀՀ ԿԱ քաղաքացիական ավիացիայի գլխավոր վարչություն
	դիտողություններ և առաջարկություններ չկան
	
	

	21.
	ՀՀ ԿԱ պետական եկամուտների կոմիտե
	դիտողություններ և առաջարկություններ չկան
	
	

	22.
	ՀՀ ԿԱ միջուկային անվտանգության կարգավորման պետական կոմիտե
	դիտողություններ և առաջարկություններ չկան
	
	

	23.
	ՀՀ ԿԱ ազգային անվտանգության ծառայություն
	Նախագծի 1-ին կետի 6-րդ ենթակետում հստակեցված չէ զինծառայողներին հատկացվող սոցիալական փաթեթի գումարի չափը
	Չի ընդունվել
	Նշված ենթակետը հանվել է:

	24.
	ՀՀ ԿԱ անշարժ գույքի կադաստրի պետական կոմիտե
	դիտողություններ և առաջարկություններ չկան
	
	

	25.
	ՀՀ Կենտրոնական բանկ
	դիտողություններ և առաջարկություններ չկան
	
	


ՆԱԽԱԳԻԾ








